
ВОВЕД 
Република Македонија по нејзиното осамостојување на 8. септември 1991 година, 
високо се централизираше, со што стана една од најцентрализираните земји во Европа. 
Високиот степен на централизација ги следеше надлежностите за кои се одговорни 
локалните власти и финансиската несамостојност на локалните власти. Македонските 
општини во областа на финансирањето се наоѓаа долг временски период на дното на 
Европа, по речиси сите параметри . Се создаде висока потчинетост на локалните власти 
во однос на централните владини институции. 

За да имаме реална и вистинска децентрализација, мораме да имаме и фискална 
децентрализација во земјата. 
Кога се зборува за финансирањето на општините, можеме да разграничиме четири 
периоди и тоа: 
од 1990 до 1996 година; 
од 1996 до 2005 година; 
од 1 јули 2005 година; 
од 1 септември 2007 година. 
Додека пак фазите на фискална децентрализација започнуваат од третиот период на 
финсисрање на општините. 
1. ПЕРИОДИ НА ФИНАНСИРАЊЕ НА ОПШТИНИТЕ 
Во првиот период, од 1990 година до 1996 година, не постои посебен закон за 
финансирање на општините. Финансирањето на општините се регулира со повеќе 
закони и подзаконски акти, со што се создава една несигурност и нетранспарентност на 
нивното финансирање. Во најголема мера трансферот на финансиските средства доаѓа 
од централниот буџет и министерствата, со што по правило се политизира и 
субјективизира принципот на поделба на финансиски средства во земјата. 
Во овој период сите буџети на општините во Република Македонија учествуваат со не 
повеќе од 0,5% во БДП. Системот на финансирање на општините беше сериозен 
негативен индикатор за големата централизација на Република Македонија. 

